
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԿԱՐԾԻՔՆԵՐԻ

	1. ՀՀ կենտրոնական բանկ
	22 դեկտեմբերի 2023թ․

	
	15.4-07/1062-23

	Նախագծի 1-ին կետի 1-ին ենթակետով խմբագրվող 58․3-րդ կետի համաձայն «Ֆինանսական գործակալը պարտավոր է պատվիրատուին և Հայաստանի Հանրապետության ֆինանսների նախարարությանը ֆակտորինգի պայմանագրի հիման վրա պահանջի զիջման պահից երեք աշխատանքային օրվա ընթացքում գրավոր ծանուցել՝ լիազորված մարմնի պաշտոնական ինտերնետային կայքում հրապարակված ձևին համապատասխան՝ Հայաստանի Հանրապետության քաղաքացիական օրենսգրքի 898-րդ հոդվածով սահմանված կարգով։»։
Հաշվի առնելով այն հանգամանքը, որ Նախագծով առաջարկվող 58․3-րդ կետը նպատակ ունի կարգավորել ֆակտորինգի պայմանագրի կնքման փաստը ծանուցելու կարգը, առաջարկում ենք Օրենսգրքի 898-րդ հոդվածին հղում չկատարել, քանի որ նշված հոդվածի կարգավորումները վերաբերում են ֆինանսական գործակալի դրամական պահանջը կատարելուն։



	Ընդունվել է:

	Նախագծի 1-ին կետի 1-ին ենթակետով խմբագրվող 58․4-րդ կետի համաձայն ֆինանսական գործակալից պահանջվում է երեք աշխատանքային օրվա ժամկետում ապացույց ներկայացնել այն մասին, որ դրամական պահանջի զիջումը ֆինանսական գործակալին իրականում տեղի է ունեցել։ Այս կապակցությամբ հայտնում ենք, որ ֆինանսական գործակալից ապացույց ներկայացնելու պահանջն անհասկանի է ու գործնականում կարող է խնդրահարույց լինել։
	Ընդունվել է։ Թեպետ նույն պահանջը սահմանված է նաև 898-րդ հոդվածով, որի համաձայն Պարտապանի խնդրանքով ֆինանսական գործակալը պարտավոր է ողջամիտ ժամկետում նրան ապացույց ներկայացնել այն մասին, որ դրամական պահանջի զիջումը ֆինանսական գործակալին իրականում տեղի է ունեցել: Եթե ֆինանսական գործակալը չի կատարում այդ պահանջը, պարտապանն իրավունք ունի տվյալ պահանջով վճարել հաճախորդին` ի կատարումն վերջինիս հանդեպ ունեցած իր պարտավորության:

	2. ՀՀ ֆինանսների նախարարություն
	15 հունվարի 2024թ․

	
	01/26-1/25443-2023

	•	խմբագրել նախագծի 1-ի կետի 1-ին ենթակետով լրացվող.
- 58.2 կետը՝ դրանում հստակեցնելով ֆակտորինգի պայմանագրի կնքման առավելագույն ժամկետներն այն տրամաբանությամբ, որ բացառվի պայմանագրի կողմին կրկնակի վճարում կատարելու հնարավորությունը.

	Ընդունվել է: 

	-  58.3 կետում «Հայաստանի Հանրապետության ֆինանսների նախարարության» բառերը փոխարինել «վերջինիս սպասարկող ֆինանսական կազմակերպության» բառերով, նկատի ունենալով, որ ոչ բոլոր պատվիրատուների հաշիվներն են գտնվում կենտրոնական գանձապետարանում.

	Ընդունվել է։

	[bookmark: _heading=h.gjdgxs]- 58.4 կետից հանել «կամ Հայաստանի Հանրապետության ֆինանսների նախարարության» և «նրանց» բառերը, իսկ «ընտրված մասնակցին» բառերը փոխարինել «գնման պայմանագրի կողմին» բառերով.

	Ընդունվել է:

	- 58.5 կետից հանել «կամ Հայաստանի Հանրապետության ֆինանսների նախարարությունից» բառերը, նկատի ունենալով նաև այն հանգամանքը, որ ոչ բոլոր պատվիրատվիրատուների մասով է այդ տեղեկատվությանը տիրապետում ՀՀ ֆինանսների նախարարությունը.

	Ընդունվել է մասամբ։ Առաջարկի տրամաբանությունն ընդունելի է, սակայն խնդրի լուծման համար ընտրվել է այլ ձևակերպում, հաշվի առնելով, որ որոշ տեղեկություններ առկա են ՀՀ ֆինանսների նախարարությունում և բանկային համակարգի ներկայացուցիչների հետ քննարկումներում կարևորվել է այդ տեղեկություններին հասանելիությունը ֆինանսական գործակալների համար:

	[bookmark: _heading=h.30j0zll]նախագծի 1-ին կետի 2-րդ ենթակետով լրացվող 115.1 կետում «լիազորված մարմինը» բառերից հետո լրացնել «իսկ Գանձապետարանում հաշիվներ չունեցող պատվիրատուների դեպքում՝ այդ պատվիրատուներին սպասարկող ֆինանսական կազմակերպությունները» բառերը,
	Ընդունվել է:

	նախատեսել հստակ կարգավորմներ պայմանագրի հիմնական պայմաններում (քննարկվող կարգի 33-րդ կետում)՝ ֆակտորինգի պայմանագիր կնքելու դեպքում պատվիրատուին ծանուցելու մեխանիզմի, ինչպես նաև պայմանագրի կողմի նկատմամբ կիրառվելիք պատասխանատվության միջոցների (տույժերի և տուգանքների) մասով. 
	Ընդունվել է:

	նկատի ունենալով, որ առաջարկվող կարգավորումները սահմանելու պարագայում անհրաժեշտություն կառաջանա փոփոխություններ կատարել գանձապետական ծրագրում, սահմանել, որ նախագիծը հաստատվելու դեպքում այն ուժի մեջ կտնի վեց ամիս հետո:
	Ընդունվել է:

	3. ՀՀ արդարադատության նախարարություն
	9 նոյեմբերի 2023թ․

	
	/10.1.4/47219-2023

	1. Նախագծի 1-ին կետի 1-ին ենթակետով լրացվող VII.1-ին գլխի 58.1-ին կետով նախատեսվում է, որ ընտրված մասնակիցն իրավունք ունի Քաղաքացիական օրենսգրքի 48-րդ գլխով սահմանված դեպքերում և կարգով կնքել գնման պայմանագրից ծագող դրամական պահանջի զիջման դիմաց ֆինանսավորման (այսուհետ՝ նաև ֆակտորինգի) պայմանագիր: 
Ստացվում է, որ ընտրված մասնակցին իրավունք է տրվում գնման պայմանագրից բխող դրամական պահանջի զիջման դիմաց ֆինանսավորման պայմանագիրը կնքել Քաղաքացիական օրենսգրքի 48-րդ գլխով սահմանված դրույթների համաձայն, մինչդեռ պետք է նկատել, որ հիշյալ գլխով սահմանված են ֆակտորինգի պայմանագրի վերաբերյալ մի շարք առանձնահատկություններ (օրինակ՝ կողմերի պարտականություններ, դրամական պահանջին հաջորդող զիջման պայմաններ, կողմերի հանդիպական այլ պահանջներ), որոնց գործնական կիրառումը գնման պայմանագրի շրջանակում լրացուցիչ պարզաբանման կարիք ունի՝ հաշվի առնելով տվյալ ոլորտին բնորոշ առանձնահատկությունները:
Միևնույն ժամանակ, հարկ է նկատել, որ քննարկվող կետից բխում է, որ գնման գործընթացի շրջանակներում կնքվող ֆակտորինգի պայմանագիրը կնքվում է   Քաղաքացիական օրենսգրքի 48-րդ գլխով սահմանված կարգով, այնինչ Նախագծով նախատեսվում են նշված գլխով սահմանված իրավակարգավորումներից շեղվող դրույթներ: 

	Չի ընդունվել։
«Գնումների մասին» ՀՀ օրենքի 4-րդ հոդվածի համաձայն գնումների մասին Հայաստանի Հանրապետության օրենսդրությունը ներառում է Հայաստանի Հանրապետության քաղաքացիական օրենսգիրքը: Որպես քաղաքացիաիրավական պայմանագրի տարատեսակ հանդիսացող գնման պայմանագրի հիման վրա պահանջի իրավունք ունեցող անձ՝ գնման պայմանագրի կողմ ընտրված մասնակիցն իրավունք ունի ՀՀ քաղաքացիական օրենսգրքի 48-րդ գլխով սահմանված դեպքերում և կարգով կնքել գնման պայմանագրից ծագող դրամական պահանջի զիջման դիմաց ֆինանսավորման (ֆակտորինգի) պայմանագիր` անկախ Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ այդ իրավունքը սահմանելուց: Այնուամենայնիվ գնման գործընթացի մասնակիցների համար անհրաժեշտ է հստակ սահմանել այն տեխնիկական կանոնները (ծանուցվելիք պետական մարմինը/ կազմակերպությունը, ծանուցման ողջամիտ ժամկետը գնման պայմանագրի դեպքում և այլն): Հարկ ենք համարում նաև նշել, որ առաջարկվող կարգավորումները չեն հակասում ՀՀ քաղաքացիական օրենսգրքի կարգավորումներին, այլ միայն լրացնում են դրանց` գնման պայմանագրի համար առանձնահատուկ կարգավորումներով:

	2. Նախագծի 1-ին կետի 1-ին ենթակետով լրացվող VII.1-ին գլխի 58.4-րդ կետի համաձայն՝ պատվիրատուի կամ Հայաստանի Հանրապետության ֆինանսների նախարարության խնդրանքով ֆինանսական գործակալը պարտավոր է երեք աշխատանքային օրվա ժամկետում նրանց ապացույց ներկայացնել այն մասին, որ դրամական պահանջի զիջումը ֆինանսական գործակալին իրականում տեղի է ունեցել: 
Եթե ֆինանսական գործակալը չի կատարում այդ պահանջը, տվյալ պահանջով վճարումն իրականացվում է ընտրված մասնակցին` ի կատարումն վերջինիս հանդեպ ունեցած պարտավորության:
Ստացվում է, որ Նախագծով սահմանվում է ծանուցման եռօրյա ժամկետ, մինչդեռ Քաղաքացիական օրենսգրքի 898-րդ հոդվածի 2-րդ մասով սահմանված է ծանուցման ողջամիտ ժամկետ՝ ինչը կարծում ենք, որ օրենսդրի կողմից ինքնանպատակ չի եղել, ավելին, քանի որ «Նորմատիվ իրավական ակտերի մասին» օրենքի 9-րդ հոդվածի 2-րդ մասի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին՝ Նախագծով չի կարող սահմանվել Քաղաքացիական օրենսգրքին հակասող այլ ժամկետ:

	Ընդունվել է, կետը վերախմբագրվել է:

	3. Նախագծի 1-ին կետի 1-ին ենթակետով լրացվող VII.1-ին գլխի 58.3-րդ կետում առաջարկում ենք պարզաբանել, թե խոսքն ինչ լիազոր մարմնի մասին է՝ հաշվի առնելով այն, որ Կառավարության 2017 թվականի մայիսի 4-ի N 526-Ն որոշման մեջ առկա չեն լիազոր մարմնի առնչությամբ դրույթներ: Բացի այդ, նախատեսվող դրույթների հստակությունն ապահովելու համար առաջարկում ենք «ձևին» բառից առաջ լրացնել «ծանուցման» բառը, եթե նախատեսվող կարգավորմամբ խոսքը ծանուցման ձևի մասին է և եթե առկա է նման օրինակելի ձև:
Նույն կետի առնչությամբ պետք է նկատել նաև, որ նախատեսված է ծանուցումն իրականացնել Քաղաքացիական օրենսգրքի 898-րդ հոդվածով սահմանված կարգով, մինչդեռ Քաղաքացիական օրենսգրքի 898-րդ հոդվածի կարգավորումները վերաբերում են պարտապանի կողմից ֆինանսական գործակալի դրամական պահանջի կատարման կարգին, ինչը չի կարող նույնականանալ ծանուցման կարգի հետ: 

	Ընդունվել է մասնակի:
«Ձևին» բառից առաջ լրացվել է «ծանուցման» բառը:
Քաղաքացիական օրենսգրքի 898-րդ հոդվածին կատարված հղումը հանվել է:
Միաժամանակ, Կառավարության 2017 թվականի մայիսի 4-ի N 526-Ն որոշման մեջ առկա են բազմաթիվ դրույթներ լիազորված մարմնի առնչությամբ, մասնավորապես հավելվածի 105, 106, 107, 113, 114, 115, 116 և այլ կետորում: Միաժամանակ «Գնումների մասին» ՀՀ օրենքի 2-րդ հոդվածի համաձայն լիազորված մարմինը պետական ֆինանսների կառավարման բնագավառում Հայաստանի Հանրապետության կառավարության քաղաքականությունը մշակող և իրականացնող` Հայաստանի Հանրապետության գործադիր իշխանության պետական մարմինն է:

	4. Նախագծի 1-ին կետի 1-ին ենթակետով լրացվող VII.1-ին գլխի 58.5-րդ կետով նախատեսվում է, որ ֆինանսական գործակալն իրավունք ունի պատվիրատուից կամ Հայաստանի Հանրապետության ֆինանսների նախարարությունից պահանջել և ստանալ Ֆակտորինգի պայմանագրի առարկա հանդիսացող պահանջի համար հիմք հանդիսացած գնման պայմանագրի, ներառյալ դրա կատարման վերաբերյալ տեղեկատվություն, բացառությամբ Հայաստանի Հանրապետության օրենսդրությամբ սահմանված դեպքերի։ 
Այս առումով, կարծում ենք, որ եթե ֆինանսական գործակալի կողմից համապատասխան կողմերին ծանուցման համար նախատեսվում են հստակ ժամկետներ (եռօրյա ժամկետ)՝ անհրաժեշտ է ֆինանսական գործակալին տրամադրվող տեղեկատվության համար նույնպես սահմանել որևէ ժամկետ:

	Նման տեղեկատվության ստացումն իրականացվում է ՀՀ օրենսդրությամբ արդեն իսկ սահմանված կարգով և ժամկետներում` մասնավորապես «Տեղեկատվության ազատության մասին» ՀՀ օրենքով սահմանված կարգով:

	5. Նախագծի 1-ին կետի 2-րդ ենթակետով նախատեսվում է Կառավարության 2017 թվականի մայիսի 4-ի N 526-Ն որոշման 115-րդ կետից հետո լրացնել նոր՝ 115.1-ին կետ, համաձայն վերջինիս՝ «Ֆակտորինգի պայմանագրի հիման վրա պահանջի զիջման մասին ծանուցում ստացած լինելու դեպքում լիազորված մարմինը վճարումը կատարում է ֆինանսական գործակալին (բացառությամբ սույն կարգի 58.4-րդ կետի 2-րդ նախադասությամբ սահմանված դեպքերի)»։ Այս առումով, առաջարկում ենք բացահայտել բացառություն նախատեսող դրույթների փակագծերում նշելու նպատակը՝ նկատի ունենալով, որ փակագծերում նշվում են բնույթով այնպիսի դրույթներ, որոնք հանդիսանում են հիմնական նորմին լրացնող, մանրամասներ և օրինակներ ներառող և այլ բնույթի դրույթներ, իսկ նորմի բովանդակությունը նկարագրող դրույթները նշվում են նորմի մեկնաբանման մեջ:

	Ընդունվել է:
Փակագծերը հանվել են:

	6. Նախագծով սահմանված են կարգավորումներ, որոնք վերաբերում են գնման գործընթացի շրջանակում ֆակտորինգի պայմանագրի կողմերի իրավունքներին և պարտականություններին, մինչդեռ հարկ է նկատել, որ Սահմանադրության 39-րդ հոդվածի համաձայն` (...) ոչ ոք չի կարող կրել պարտականություններ, որոնք սահմանված չեն օրենքով: 
Ուստի, հաշվի առնելով նշվածը և  նկատի ունենալով, որ գնման գործընթացի հետ կապված հարաբերություններում ներառված կողմերի հիմնական իրավունքները և պարտականությունները սահմանվում են «Գնումների մասին» օրենքով՝ առաջարկվում է դիտարկել ոլորտը կարգավորող հիմնական իրավական ակտում (ընտրված մասնակցի իրավունքների համատեքստում) ևս ընտրված մասնակցի գնման պայմանագրից ծագող դրամական պահանջի զիջման դիմաց ֆինանսավորման (ֆակտորինգի) պայմանագիր կնքելու իրավունքը սահմանելու հարցը: 




	Չի ընդունվել։
Թեև նախագծով իրավացիորեն սահմանվում են դրույթներ, որոնք վերաբերվում են գնման գործընթացի շրջանակում ֆակտորինգի պայմանագրի կողմերի իրավունքներին և պարտականություններին, դրանցով սահմանված չէ կողմերի համար որևէ պարտականություն: Դրանցով միան հստակեցվում են ՀՀ քաղաքացիական օրենսգրքով սահմանված իրավունքների և պարտականությունների իրականացման տեխնիկական առանձնահատկությունները` գնման պայմանագրերից ծագող պահանջների նկատմամբ:

	[bookmark: _heading=h.1fob9te]7. Հաշվի առնելով «Նորմատիվ իրավական ակտերի մասին» օրենքի դրույթները` Նախագծի տեքստում առկա «խմբագրությամբ» բառերը առաջարկվում է փոխարինել «բովանդակությամբ» բառերով՝ հաշվի առնելով, որ Նախագծով նախատեսված են լրացումներ, որոնց դեպքում նոր նորմի բովանդակություն է լրացվում:

	Ընդունվել է:

	8. Նախագծի հիմնավորումն առաջարկում ենք լրամշակել՝ նկատի ունենալով, որ ներկայացված է «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին չհամապատասխանող հիմնավորում: Հարկ է նշել, որ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները, որոնք սակայն ներկայացված հիմնավորմամբ բավարար չափով մանրամասն չեն ներկայացված՝ այդպիսով հնարավորություն չտալով ամբողջապես գնահատելու Նախագծով ներկայացված կարգավորումների անհրաժեշտության հիմնավորվածությունը: Մասնավորապես՝ հիմնավորումից ստացվում է, որ ներկայումս գործնականում կիրառվում է գնման պայմանագրից բխող ֆակտորինգի պայմանագիրը և միակ խնդիրը ծանուցման վերաբերյալ իրավական նորմերի բացակայությունն է, մինչդեռ Նախագծով սահմանվում է նաև ֆակտորինգի պայմանագրի կիրառության վերաբերյալ մի շարք այլ նորմեր:  
Բացի այդ, հիմնավորման «Առաջարկվող կարգավորումները վերտառությամբ» 3-րդ կետով ներկայացված կարգավորումների մի մասը չի համապատասխանում Նախագծում նախատեսված կարգավորումներին: Մասնավորապես, նախատեսված է, որ պայմանագրի կնքման դեպքում ֆինանսական գործակալը պարտավոր է պատվիրատուին և Հայաստանի Հանրապետության ֆինանսների նախարարությանը ֆակտորինգի պայմանագրի կնքման պահից մեկ աշխատանքային օրվա ընթացքում գրավոր ծանուցել, մինչդեռ Նախագծով հիշյալ ժամկետը նախատեսված է երեք աշխատանքային օրը:
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն
	Ընդունվել է:

	4. ՀՀ ֆինանսների նախարարություն
	20 մայիսի 2024թ․

	
	01/26/9407-2024

	· խմբագրել 1-ի կետի 1-ին ենթակետը, նախատեսելով, որ ֆակտորինգի պայմանագրով սահմանված կողմերի իրավունքները և պարտականությունները գործում են, եթե պայմանագրով նախատեսված է ֆինանսական գործակալի համաձայնությունը՝ վերջինիս վճարման ենթակա գումարներից հաշվարկելու և հաշվանցելու պայմանագրի արդյունքի ընդունման գործընթացում մատակարարի նկատմամբ կիրառված տույժերը և տուգանքները.

	Ընդունվել է մասամբ։
Առաջարկության տրամաբանությունն ընդունելի է, սակայն խնդրի լուծման համար ընտրվել է այլ տարբերակ։ Մասնավորապես սահմանվել է որ ֆինանսական գործակալի կողմից ներկայացվող ծանուցման տեքստը պետք է ներառի նշում առ այն, որ Ֆինանսական գործակալը համաձայն է կարգի 33-րդ կետի 17.1-ին ենթակետով սահմանված պահանջներին:

	· 1-ին կետի 1-ին ենթակետից հանել «նախքան» բառը, իսկ «տալու պահը» բառերը փոխարինել «տալուն նախորդող օրը» բառերով. 
	Ընդունվել է: Խմբագրվել է առաջարկությանը համապատասխան:

	· 1-ին կետի 2-րդ ենթակետում (58.2) «տալու պահը» բառերը փոխարինել «տալուն նախորդող օրը» բառերով. 
	Ընդունվել է: Խմբագրվել է առաջարկությանը համապատասխան:

	· 1-ին կետի 2-րդ ենթակետից (58.3 և 58.5) հանել «, իսկ այն դեպքում, երբ պատվիրատուի անվամբ գանձապետարանի կողմից վարվում է հաշիվ` Հայաստանի Հանրապետության ֆինանսների նախարարությանը» և «կամ Հայաստանի Հանրապետության ֆինանսների նախարարությունից (առկայության դեպքում)» բառերը. 
	Ընդունվել է մասամբ։
Երկրորդ առաջարկվող բառակապակցությունը չի հանվել, քանի որ ֆինանսական գործակալը երբեմն կարիք ունի ստանալ տեղեկատվություն, որը տիրապետում է ՀՀ ֆինանսների նախարարությունը՝ օրինակ գանձապետական համակարգի կողմից վճարումը կատարված լինելու վերաբերյալ։

	· 1-ին կետի 2-րդ ենթակետում (58.3) «լիազորված մարմնի որոշմամբ հաստատված և պաշտոնական կայքում հրապարակված ձևին» բառերը փոխարինել «ընթացակարգի հրավերով նախատեսված ծանուցման ձևին» բառերով.
	Ընդունվել է: Խմբագրվել է առաջարկությանը համապատասխան:

	· խմբագրել 1-ին կետի 2-րդ ենթակետը (58.4), բացառելով պայմանագրի արդյունքի դիմաց վճարման նպատակով սահմանված հնգօրյա ժամկետի խախտման հնարավորությունը.
	Ընդունվել է։ Ժամկետը կրճատվել է մինչև երկու աշխատանքային օր։

	· հայեցողական որոշումների կայացման հնարավորությունը սահմանափակելու անհրաժեշտությամբ պայմանավորված 1-ին կետի 2-րդ ենթակետում (58.4) մասնավորեցնել այն փաստաթղթերը, որոնք պետք է ֆինանսական գործակալը ներկայացնի պատվիրատուին որպես ապացույց.
	Ընդունվել է: Խմբագրվել է:

	· հնարավոր վեճերից խուսափելու նպատակով առաջարկում ենք 1-ին կետի 1-ին և 3-րդ ենթակետերով նախատեսված ծանուցման մեխանիզմի փոխարեն սահմանել, որ ծանուցումները ֆինանսական գործակալներն իրականացնում են mulberry համակարգի միջոցով.
	Ընդունվել է: Խմբագրվել է առաջարկությանը համապատասխան:

	·    1-ին կետի 3-րդ ենթակետում «լիազորված մարմինը (իսկ Գանձապետարանում հաշիվներ չունեցող պատվիրատուների դեպքում՝ այդ պատվիրատուներին սպասարկող ֆինանսական կազմակերպությունները) պատվիրատուի կողմից տրված վճարման հանձնարարականի հիման վրա» բառերը փոխարինել «պատվիրատուն» բառով.
	Ընդունվել է: Խմբագրվել է առաջարկությանը համապատասխան:

	· [bookmark: _heading=h.3znysh7]բացահայտել, թե առաջարկվող կարգավորման պայմանները վերաբերելու են նաև պետական գաղտնիք պարունակող գնումներին, թե ոչ: Եթե այո, ապա անհրաժեշտ է նախատեսել մեխանիզմ նման պայմանագրերի շրջանակում ֆակտորինգի կիրառման գործընթացի վերաբերյալ՝ հաշվի առնելով պետական գաղտնիքի հետ կապված հարաբերությունները կարգավորող իրավական ակտերի պահանջները.
	Ընդունվել է: Խմբագրվել է առաջարկությանը համապատասխան:

	· հաշվի առնելով, որ նախագծի հաստատման արդյունքում անհրաժեշտություն է առաջանալու փոփոխություններ կատարել գանձապետական համակարգի ծրագրային ապահովման մեջ, անհրաժեշտ ենք համարում նախագիծը ուժի մեջ դնել հաստատման օրվանից հաշված 180 օր հետո:
	Ընդունվել է: Խմբագրվել է առաջարկությանը համապատասխան:

	5. ՀՀ արդարադատության նախարարություն
	01 հուլիսի 2024թ․

	
	/27.4/25893-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. Նախագծի 1-ին կետի 2-րդ ենթակետով լրացվող 58.4-րդ կետի համաձայն՝ «Պատվիրատուն ունի նաև Հայաստանի Հանրապետության քաղաքացիական օրենսգրքով և այլ օրենքներով այլ իրավունքներ։»:
Այս առումով գտնում ենք, որ սույն դրույթը որոշման մեջ նախատեսելու անհրաժեշտությունը բացակայում է:
	Չի ընդունվել:
ՀՀ ՖՆ և ՓՄՁ խորհրդի քննարկումների արդյունքներով դրույթի առկայությունը կարևորվել է և սուբյեկտների համար հստակության ապահովման նպատակով դրույթը պահպանվել է: 

	2. Նախագծի 1-ին կետի 2-րդ ենթակետով լրացվող 58.5-րդ կետի համաձայն՝ «Ֆինանսական գործակալն իրավունք ունի պատվիրատուից կամ Հայաստանի Հանրապետության ֆինանսների նախարարությունից (առկայության դեպքում) պահանջել և ստանալ Ֆակտորինգի պայմանագրի առարկա հանդիսացող պահանջի համար հիմք հանդիսացած գնման պայմանագրի, ներառյալ դրա կատարման վերաբերյալ տեղեկատվություն (առկայության դեպքում), բացառությամբ Հայաստանի Հանրապետության օրենսդրությամբ սահմանված դեպքերի:»:
Հարկ ենք համարում նշել, որ «(առկայության դեպքում)» բառերը անհրաժեշտ է նախատեսել «գնման պայմանագրի» բառերից հետո՝ նկատի ունենալով սույն նախադասության բովանդակությունը:
	Ընդունվել է:



